
אָיינרעדענישן אָון פאָקטן אָיבער ביופּּרענאָָרפין צו 
באָהאָנדלען אָפּיויד באָנוץ קראָנקהייט

עס זענען דא מעדיצינען וואס זענען באשטעטיגט דורך די פאראייניגטע שטאטן עסנווארג און 
דראג אדמיניסטראציע )U.S. Food and Drug Administration(, ווי ביופּּרענאָרפין )גערופן אין 

קורצן ”ביופּּ“ אדער מיט ברענד נעימס ווי Suboxone און Zubsolv(, וואס זענען דא צו באקומען צו 
באהאנדלען אפּיויד באנוץ קראנקהייט )opioid use disorder, OUD(, צו אויפהערן נוצן אדער נוצן 

ווייניגער אפּיויד און צו קאנטראלירן גלוסטענישן און סימפטאמען וואס געשעהען ווען די קערפער 
באקומט נישט אפּיוידס נאך עס האט זיך צוגעוואוינט דערצו. לייענט ווייטער צו לערנען מער 

.OUD איבער טייל פון די פארשפרייטע איינרעדענישן און אמת'ע פאקטן איבער ביופּּ און

נעמען מעדיצין פאר OUD ערזעצט 
איין אדיקשען מיט אן אנדערע.

OUD איז א כראנישע געזונטהייט פראבלעם וואס קען באהאנדלט ווערן 
און קאנטראלירט ווערן מיט מעדיצין. נעמען א מעדיצין צו באהאנדלען 

OUD איז ווי נעמען אינסולין צו באהאנדלען צוקער קראנקהייט.

נעמען מעדיצין פאר OUD מיינט אז 
איר זענט נישט עכט אין ערהוילונג. 

ערהוילונג איז א פראצעדור פון א טויש, אין וועלכע מענטשן 
פארבעסערן זייער געזונטהייט און וואוילזיין דורכן אוועקשטעלן 

זייערע אייגענע ציהלן און שטרעבן צו ערפילן זייער פולע 
פאטענציאל. נעמען מעדיצינען ווי ביופּּ און מעטאדאָון איז א זאך 

וואס פאלט אריין אונטער די קאטעגאריע פון ערהוילונג. 

מענטשן מיט OUD דארפן צו קענען 
אויפהערן נוצן אפּיוידס פון איין 

מינוט אויפן צווייטן אן נעמען ביופּּ 
צו באהאנדלען זייער OUD. נעמען 

ביופּּ פאר OUD מיינט אז אייער כוח 
הרצון איז שוואכער פון מענטשן 

וואס נעמען נישט ביופּּ.

OUD איז א כראנישע מעדיצינישע פראבלעם, נישט א מאראלישע 
שוואכקייט, און גלוסטענישן פאר אפּיוידס זענען נאטורליכע 
רעאקציעס וואס געשעהען אפגעזעהן פון ווי שטארק דעם 

מענטשן'ס כוח הרצון איז. פילע מענטשן זענען נישט אומשטאנד צו 
אויפהערן נוצן אדער נוצן ווייניגער אפּיויד אן נעמען א מעדיצין.

ערהוילונג פון OUD האט נישט צו טוהן מיט אויב א מענטש הערט 
אויף נוצן אפּיוידס פון איין מינוט אויפן צווייטן. מענטשן וואס הערן 
אויף נוצן אפּיוידס אויף איין מאל אדער גייען באקומען א 'דיטאַקס' 

און גייען צוריק אהיים אן אנהויבן ביופּּ אדער מעטאדאָון זענען אין א 
העכערע סכנה פון אן אָווערדאָוז. 

ביופּּ באהאנדלונג דארף 
אפגעשטעלט ווערן אדער נישט 
אנגעהויבן ווערן פאר מענטשן 

וואס נוצן אקטיווערהייט דראגס. 

אינגאנצן אויפהערן נוצן אלע דראגס איז נישט פארלאנגט צו 
זיכערערהייט אנהויבן נעמען ביופּּ און צו בענעפיטירן דערפון. עס איז 
אבער וויכטיג נישט צו נוצן סיי וועלכע אפּיוידס פאר א געוויסע מאס 

פון צייט בעפארן נעמען אייער ערשטע דאזע פון ביופּּ. רעדט מיט 
אייער העלט קעיר פּראָוויידער איבער וויאזוי צו זיכערערהייט אנהויבן 

ביופּּ צו פארמיידן סימפטאמען וואס געשעהען ווען די קערפער 
באקומט נישט אפּיוידס ווען עס איז צוגעוואוינט דערצו. 

ביופּּ באהאנדלונג דארף זיין פאר 
א קורצע צייט אדער דארף עס 

אפגעשטעלט ווערן נאך א געוויסע 
מאס פון צייט.

עס איז נישטא א ספעציפישע מאס פון צייט ווי לאנג איינער זאל דארפן 
נעמען ביופּּ. מענטשן מיט OUD זאלן נעמען ביופּּ פאר אזוי לאנג וואס 

זיי בענעפיטירן דערפון, און דאס קען זיין יארן אדער זייער גאנצע לעבן. 
רוב מענטשן וואס נעמען ביופּּ פאר לענגערע צייט אפשניטן זעהען 

בעסערע תוצאות ווי מענטשן וואס נעמען עס פאר א קורצערע צייט.

ביופּּ האט נישט קיין בענעפיט 
אן קאונסעלינג אדער טעראפי.

באהאנדלונג און ערהוילונג זענען אנדערש פאר יעדן איינעם. 
כאטש פילע מענטשן בענעפיטירן פון קאונסעלינג אדער 
 ,OUD טעראפי, איז ביופּּ גאר ווירקזאם ביים באהאנדלען

אפילו ווען עס ווערט גענומען אן קאונסעלינג אדער טעראפי. 

  ביופּּ וועט אפט אביוזּט 
)גענומען נישט ווי פארשריבן 

אדער אנגעוויזן אדער גענומען 
אן א פּרעסקריפּשען(.

ביופּּ, פונקט ווי אנדערע מעדיצינען, קען אביוזּט ווערן. צוליב 
דעם וואס ביופּּ איז שוואכער פון אנדערע אפּיוידס, ווי העראָואין 
אדער פענטאניל, ווערט עס נישט געווענטליך גענוצט צו ווערן 

”הויעך“ )היי(. געוויסע מענטשן קענען מעגליך נעמען ביופּּ אן א 
פּרעסקריפּשען ווייל זיי האבן נישט קיין צוטריט צו באהאנדלונג 

פּראָוויידערס, און דאס נעמען העלפט זיי פארמיידן סימפטאמען 
וואס געשעהען ווען די קערפער באקומט נישט אפּיוידס ווען עס 

איז צוגעוואוינט דערצו, אדער העלפט עס זיי אויפהערן נוצן אדער 
נוצן ווייניגער אפּיוידס. 

עס איז גרינג צו באקומען 
אן אָווערדאָוז פון ביופּּ.

עס איז גאר שווער צו באקומען אן אָווערדאָוז פון ביופּּ אליין. 
ביופּּ האט א ”דאך עפעקט“, דאס הייסט אז נאכן נעמען א 

געוויסע מאס דערפון, וועט דאס נעמען מער ביופּּ נישט מאכן 
”הויעך“ אדער מאכן אטעמען שטייטער אדער ווייניגער טיף. 

דאס מיינט אז אפילו אויב איינער נעמט מער ביופּּ פון וויפיל זיי 
זענען פארשריבן געווארן, וועט דאס נישט פאראורזאכן אז זיי 
זאלן מער איינגעשלעפערט ווערן אדער אטעמען שטייטער. 

אויב איינער באקומט אן אָווערדאָוז פון ביופּּ, איז דאס געווענטליך 
ווייל זיי האבן אויך גענומען אנדערע דראגס וואס פארשטייטערן די 

אטעמען, ווי א בענזאָודייעזעפּין אדער אלקאהאל.

ביופּּ ארבעט נישט אויב איר 
נוצט פענטאניל.

ביופּּ ארבעט דאס זעלבע פאר אלע אפּיוידס, אריינרעכענענדיג 
פענטאניל, דורכן קאנטראלירן די סימפטאמען וואס געשעהען 

ווען די קערפער באקומט נישט אפּיוידס צו וועלכע עס איז 
צוגעוואוינט און דורכן פארקלענערן די סכנה פון אָווערדאָוז. 

אבער אנהויבן צו נעמען ביופּּ צו שנעל נאכן נוצן פענטאניל קען 
פאראורזאכן פלוצלינגדיגע סימפטאמען וואס געשעהען ביים 

אויפהערן נעמען אפּיוידס. רעדט מיט אייער פּראָוויידער איבער 
ווען צו אנהויבן נעמען ביופּּ כדי צו פארמיידן די ווירקונגען. 

פאר מער אינפארמאציע און פאר הילף צו טרעפן ביופּּ, באזוכט 
nyc.gov/health און זוכט פאר ”bupe treatment“ )ביופּּ באהאנדלונג(.

 פאר הילף צו טרעפן א העלט קעיר פּראָוויידער, 
רופט 311 אדער 844-692-4692.

פאר גייסטישע געזונטהייט אדער דראג באנוץ שטיצע רופט אדער טעקסט 988 
אדער שיקט א מעסעדזש אויף nyc.gov/988. טעקסט און די אנליין מעסעדזש 

סערוויסעס זענען דא צו באקומען אין ענגליש און ספאניש, און קאונסעלארס 
זענען אוועילעבעל אויפן טעלעפאן 24/7 אין מער פון 200 שפראכן.

https://www.nyc.gov/site/doh/health/health-topics/opioid-treatment-medication.page
https://www.nyc.gov/site/doh/index.page
https://nyc988.cityofnewyork.us/en/

